
1. 
Croeso a Chyflwyniadau
2.
Cofnodion / Camau Gweithredu o’r 6ed cyfarfod
· Derbyniwyd cofnodion y 6ed cyfarfod fel rhai cywir.
Camau gweithredu wedi’u cwblhau:
· Y cynrychiolydd yn lle Kate Williamson bellach fydd Emma Guy

· Mae RG wedi cyflawni’r prosiectau arddangos
· Mae Asulux wedi cael ei ailgofrestru gan Ewrop felly mae modd ei ddefnyddio o hyd i reoli rhedyn
· Mae DT wedi trafod gyda Dianna Reynolds pa un a ddylem nodi 3 adran allweddol yn LlC i weithio gyda nhw. Dylai fod gennym ni fel grŵp amcanion clir (neu allbynnau wedi’u cynllunio) o ran yr hyn yr ydym am ei gyflawni o fewn cyfnod penodedig cyn y gallwn nodi’r bobl y mae rhaid inni ddelio â nhw. Dywedodd Diana y gallwn un ai wneud hyn yn y ffordd hon neu gallwn nodi pobl yn gyntaf.  Yn ôl pob golwg, y beth allweddol yw inni gysylltu â swyddogion LlC a lle mae hynny’n bosibl dylem geisio mynd y tu hwnt i’r enwau arferol.
Camau gweithredu a gariwyd drosodd
· HJ i gylchredeg gwybodaeth am Gregyn Asiaidd. Mae angen anfon y wybodaeth hon at Sean McHugh er mwyn ei rhoi ar y wefan.
3.
Rhoddodd RC sgwrs am Systemau Rheoli Bioamrywiaeth
· Mae hwn yn ddull newydd sy’n cael ei ddatblygu gan Gyngor Sir Torfaen. Mae’n golygu edrych ar ddulliau newydd sy’n gwireddu enillion bioamrywiaeth wedi’u targedu i’r cymunedau y mae mwyaf o’u hangen arnynt drwy’r gyfundrefn gynllunio, ac ymchwilio i ffyrdd newydd o roi gwybod am gynnydd a’i fonitro drwy’r Cynllun Gweithredu Bioamrywiaeth Lleol (LBAP).
· Mae methiant targed LBAP 2010 yn golygu bod 2011 yn cynnig cyfle arbennig i adolygu nifer o systemau a thrawsnewid y ffordd y mae Cyngor Torfaen yn cynllunio ar gyfer ac yn gwireddu canlyniadau bioamrywiaeth a seilwaith gwyrdd.

· Wedyn gellir sefydlu systemau cydweithio i gynllunwyr, rheolwyr seilwaith gwyrdd a rheolwyr asedau sy’n canolbwyntio ar ganlyniadau yn hytrach nag ar y broses.
· Dylem wybod yn union beth sydd gennym ac i ble rydym yn anelu o ran seilwaith gwyrdd 
· Gall mapio GIS ddangos inni pa adnoddau sydd gennym ar hyn o bryd ac yna greu gweledigaeth ar ffurf rhwydwaith mwy cydlynol a chydgysylltiedig o adnoddau ar gyfer y dyfodol.
· Gellir nodi ardaloedd lle mae’r cyfleoedd gorau’n bodoli i wella’r rhwydwaith adnoddau ar draws Torfaen.  Gellid pecynnu cyfleoedd i wella’r rhwydwaith gwyrdd yn brosiectau wedi’u costio y gellid eu “masnachu” yn erbyn effeithiau datblygu i wneud iawn am y golled i’r rhwydwaith drwyddo draw.
· Bydd rhaid diffinio adnoddau seilwaith gwyrdd yn unedau y gellir eu masnachu (a/neu na ellir eu masnachu) i hwyluso penderfyniadau ynglŷn â pha un a yw’n dderbyniol colli adnodd ac, os felly, pa fesurau gwneud iawn sy’n ofynnol i sicrhau datblygu cynaliadwy yn y tymor hir.

· Mae’r systemau prisio cyfredol yn rhy gymhleth ac yn rhy dechnegol i randdeiliaid eu defnyddio ac nid ydynt yn addas i’r diben o wneud penderfyniadau.  Mae angen i’r system fod yn llawer cliriach a symlach i’r rhanddeiliaid i gyd.
Yn dilyn y cyflwyniad, dywedodd RK y byddai efallai’n werth chweil i aelodau o’r cyfarfod WBAP fynd i eistedd yng nghyfarfodydd cynllunio’r cyngor fel y gallent weld sut mae gwybodaeth am ddatblygu yn cael ei chyflwyno i’r cynghorwyr.

4
Mapio â Blaenoriaeth (JK)
· Mae Partneriaeth Bioamrywiaeth Cymru (PBC) wedi gofyn i’r grwpiau Ecosystemau fapio adnoddau cynefinoedd.  Mae ardaloedd â blaenoriaeth a chysylltiadau rhwng cynefinoedd yn cael eu mapio ar hyn o bryd ond mae angen amlygu camau gweithredu brys sydd â blaenoriaeth.
· Mae angen i grwpiau ecosystemau amlygu 10-20 blaenoriaeth frys ar gyfer Fframwaith yr Amgylchedd Naturiol.
· Nid oes gwybodaeth am fapiau Safleoedd Pwysig o ran Cadwraeth Natur (SINC) ail haen felly mae angen ymgorffori hyn yn y mapio.

· Rhaid gwneud gwaith mapio fel rhan o’r Broses Genedlaethol.
· Jan Sherry a Jim Latham (CCGC) sy’n gwneud y mapio ac maent yn awyddus i fapio cynifer â phosibl o safleoedd. 

· Mae grwpiau arbenigol rhywogaethau yn edrych ar rywogaethau sy’n cael eu hyrwyddo drwy reoli cynefinoedd.  Mae’r grwpiau’n gyrru’r integreiddio rhwng grwpiau ecosystemau ymlaen.

· Er nad yw ond dyddiau cynnar, mae angen dull strategol ond cydweithredol o ymdrin â rheoli rhywogaethau.

4.1 Mapio Dŵr Croyw (THE)
· O ran mapio dŵr croyw, codwyd cwestiwn ynglŷn â chronfeydd dŵr a sut y dylen nhw gael eu mapio. 

· Codwyd potensial bioamrywiaeth cronfeydd a’r farn oedd y gallent fod yn dda i fioamrywiaeth pe bai modd tynnu llawer i lawr.

· Trafodwyd a ddylai cronfeydd gael eu categoreiddio fel cyrff dŵr sydd ‘wedi’u haddasu’n fawr’. 

· Mae rhai cronfeydd yn cael eu gwarchod ac maent yn Ardaloedd Cadwraeth Arbennig neu’n Ardaloedd Gwarchodaeth Arbennig gan eu bod nhw’n ‘llynnoedd naturiol’. Gallai newidiadau yn lefelau’r dŵr felly fod yn niweidiol i rai rhywogaethau.
· Penderfynwyd y dylai pob cronfa gael ei hasesu ar ei haeddiant ei hun ac y dylem geisio gwella ansawdd cronfeydd. Gellid cysylltu hyn â’r Gyfarwyddeb Ansawdd Dŵr a’r potensial ecolegol mwyaf posibl. 

· Trafododd RC y dylai pob hectar o gorff dŵr bach fod â sgôr ansawdd dŵr uwch.
· Mae angen dyfeisio system sgorio ar gyfer dŵr croyw fel bod pobl eraill yn gallu defnyddio hyn yn eu penderfyniad a bod modd mesur pwysigrwydd y corff dŵr.

· Mae angen gwneud rhywfaint o sgorio fel bod modd pwyso blaenoriaethau lleol yn erbyn blaenoriaethau cenedlaethol (HJ)

· Gall sgorio ddangos hefyd i ble y dylai’r adnoddau gorau fynd.

4.2 Mapio Pyllau (RG)

· Mae 80% o byllau mewn cyflwr gwael. Mae’r prosiect peilot arddangos yn canolbwyntio ar byllau rhagorol y gwyddom amdanynt. 

· Mae angen 1 neu 2 bwll arddangos yn ardal pob LBAP, y gellir eu hystyried yn ‘byllau â blaenoriaeth’. 
· Mae rhai pyllau wedi cael eu mapio’n fwy trylwyr nag eraill gan fod nifer anhysbys o byllau na wyddom amdanynt.  Dyna pam mae’r grŵp yn dibynnu ar arbenigedd y partneriaethau WBAP.

· Er bod rhestr o’r llynnoedd a’r rhwydwaith afonydd yng Nghymru, nid oes rhestr o byllau. 
Gweithredu:

RG i drafod gyda THE sut i fwrw ymlaen â’r gwaith o fapio pyllau.
4.3 Mapio Camlesi a Ffosydd (SM)

· Mae Camlas Trefaldwyn yn gamlas â blaenoriaeth (ACA).
· Mae data am gamlesi ond dim asesiadau ansawdd.
· Mae mapiau ar gael ond heb ddata ynghlwm.
Gweithredu:

SM i gael haen map sylfaen i Jan Sherry cyn gynted â phosibl.
5 Gwaith Gorlifdiroedd (THE)

· Mae gorlifdiroedd yn bwysig iawn i ecoleg afonydd ac maent yn her fawr i Fframwaith yr Amgylchedd Naturiol gan eu bod yn cael eu hystyried yn werthfawr iawn.

· Mae THE wedi nodi nad oes digon o wybodaeth yn hysbys am gynefinoedd gorlifdir.
· Mae’r gwaith hwn yn rhywbeth y gallai Fframwaith yr Amgylchedd Naturiol ei wneud o bosibl a gallai gysylltu â’n ffordd ni o weithio.  Gellid gwireddu gwasanaethau ecosystemau yma hefyd. 

· Mae llawer o botensial o ran dull gweithredu Fframwaith yr Amgylchedd Naturiol sy’n gallu dangos mor bwysig yw cael gorlifdiroedd uwchlaw ardaloedd trefol i arafu dŵr (h.y. lliniaru llifogydd)

· Gall Asiantaeth yr Amgylchedd ddarparu setiau data ar gyfer mapio afonydd â blaenoriaeth o safbwynt y Gyfarwyddeb Fframwaith Dŵr.

Gweithredu:

· THE i siarad â HJ am ba wybodaeth y gall Asiantaeth yr Amgylchedd ei darparu a’i bwydo i’r gwaith gorlifdiroedd. 
· THE i gael haen map sylfaen i Jan Sherry cyn gynted â phosibl a siarad â hi ynglŷn â sut i symud y prosiect ymlaen.
6
Y Diweddaraf am Rywogaethau Goresgynnol
· Dywedodd DR wrth y grŵp fod pobl wedi bod yn stocio nifer fach o byllau yn ne-ddwyrain Cymru â chimwch yr afon America mân. 
· Mae poblogaeth ym mhen isaf afon Rhymni ond mae’r pyllau sydd wedi’u goresgyn o leiaf 6 milltir i ffwrdd.

· Mae DR wedi gwneud cais i’r Cyngor Cefn Gwlad am ganiatâd i dechrau rhaglen ddifa. Mae hyn yn cael ei wneud ar y cyd â’r clwb pysgota lleol.

· Y gobaith yw nad oes ond poblogaeth fach yn y pyllau. Mae 25 trap yn mynd i’r pyllau, sydd ar gau i enweirwyr ar hyn o bryd. 

Gweithredu:

· THE i godi mater rhywogaethau goresgynnol estron gyda Gabe Wyn.

·  DR i roi’r wybodaeth ddiweddaraf i’r grŵp am y rhaglen ddifa.
7
Unrhyw fater arall
· Mae angen i’r grŵp anfon awgrymiadau prosiect at THE.
· Gofynnodd BG a oedd unrhyw arian ar gael gan y grŵp i gyfieithu sgwrs i’r Gymraeg.

· Mae SM yn llunio cais LIFE am Luronium natans i brynu tir sy’n ffinio â Chamlas Trefaldwyn. Mae arian Cronfa Dreftadaeth y Loteri hefyd yn cael ei gynnig fel arian cyfatebol. 

· Mae SM am wneud gwaith adfer ar draphont ddŵr Efyrnwy. 

· Mae un o gronfeydd SM yn llawn galinsoga’r dŵr. Maent am ei ddifa.

· Bydd Dyfrffyrdd Prydain yn dod yn elusen y flwyddyn nesaf. 

Gweithredu: 
· THE i anfon ebost at y grŵp yn gofyn am awgrymiadau prosiect.
· BG i anfon cyfrif geiriau y cyflwyniad a’i ebostio at THE. 

· JK i ganfod a ddylai cofnodion y grwpiau ecosystemau fod yn mynd ar wefan PBC.

Mae dyddiad y cyfarfod nesaf i gael ei gadarnhau. 
